
Satu kajian tentang enapan, ikan, invertebrat dan makrobenthos dalam zon 

vegetasi hutan paya laut telah dijalankan daripada bulan Februari hingga Julai 

2000. Kajian dijalankan untuk mengetahui tekstur dan ciri-ciri enapan yang 

terdapat pada setiap zon hutan paya laut dan hubungannya dengan kepelbagaian 

ikan, invertebrat dan makrobenthos yang dijumpai pada tujuh zon hutan paya laut 

yang telah dikenal pasti di Pulau Cik Wan Dagang, Kemaman, Terengganu, 

Malaysia. 

Hasil kajian mendapati tekstur enapan di zon Kandelia ccrndel berkelodak halus 

manakala zon Rhizophora matang pula merupakan pasir yang sangat halus. 

Kekuatan ricih pada hutan paya laut di Pulau Cik Wan Dagang yang tertinggi 

ditemui di zon Bruguiera-Rhizophora (1.87 kPa). Manakala kekuatan ricih yang 

terendah direkodkan di zon Kandelia candel (0.53 kPa). 

Kelimpahan ikan yang paling banyak ditemui di kawasan hutan paya laut ini ialah 

ikan Duri (Arius muculatus) dan ikan Belanak (Liza subviridis). Zon yang paling 

banyak ikan adalah zon di Avicennia-Sonneratia iaitu sebanyak 174 invividu, 

manakala yang terendah adalah di zon Bruguiera-Rhizophora sebanyak 29 

individu. Berdasarkan analisis regresi, tidak terdapat hubungan yang bererti 

diantara kelimpahan ikan dengan kelimpahan makrobenthos serta saiz enapan 

pada hutan paya laut di Pulau Cik Wan Dagang. 

Kelimpahan makrobenthos yang dijumpai di kawasan hadapan hutan paya laut 

adalah 6492 individu/m berbanding 2798 individu/m di bahagian belakang. 

Makrobenthos yang dominan adalah daripada famili Nereididae iaitu sebanyak 

1931 individu/m2 dan makrobenthos yang tertinggi pula adalah di zon Kandelia 

candel iaitu 2070 individu/m: sementara yang terendah ialah di zon 'Hutan Paya 

Laut Tanah Kering' sebanyak 842 individu/m . Daripada hasil kajian ini, terdapat 

korelasi diantara kelimpahan makrobenthos dengan saiz enapan pada hutan paya 

laut di Pulau Cik Wan Dagang. 

iv 


